
KOMUNIKATË SHTYPI  
 

SHTETET E BASHKUARA DEDIKOJNË 10 MILION DOLLARË 
PËR STIMULIM TË RRITJES EKONOMIKE PËRMES SEKTORIT 
PRIVAT  
 
Një marrëveshje e cila përfshin disa projekte për ndihmë të sektorit privat me vlerë prej 
10,770,000 dollarë është nënshkruar nga Dick Goldman, Drejtori i Agjencisë për Zhvillim 
Ndërkombëtar të Shteteve të Bashkuara (USAID) dhe Nikolla Popovskit, Ministrit të Financave 
të Maqedonisë. USAID është pjesë e misionit të Shteteve të Bashkuara të Amerikës në 
Maqedoni.  
   
Ndihma do të sigurohet nga populli amerikan përmes Agjencisë për Zhvillim Ndërkombëtar të 
Shteteve të Bashkuara (USAID) dhe do të shfrytëzohet për të stimuluar rritjen ekonomike duke 
e bërë më të lehtë dhe më të leverdishme që bizneset vendore si edhe ato ndërkombëtare të 
funksionojnë në Maqedoni. Disa projekte do të kenë për qëllim krijimin e mjedisit të favorshëm 
për të bërë biznes këtu, derisa të tjera projekte do të fokusohen drejtpërsëdrejti në rritjen e 
konkurrencës së kompanive individuale si dhe industrive të tëra.  
 
“Është në interesin e të dyja vendeve të përkrahim zhvillimin ekonomik dhe rritjen e sektorit 
privat në Maqedoni. Jemi të kënaqur që punojmë me homologët tanë në Ministrinë e Financave 
me të cilët kemi një traditë të bashkëpunimit dhe respekt të dyanshëm. Ministria e Financave ka 
arritur të sjellë reforma siç është ligji i posa miratuar për falimentim dhe ka siguruar menaxhim 
të shkëlqyeshëm makroekonomik nën udhëheqjen e Ministrit Popovski,” thotë Goldman. 
 
Vijon ndihma e re për reformat fiskale dhe nismat e tjera që kanë për qëllim stimulimin e rritjes 
ekonomike në Maqedoni. Zbatuesit e ndihmës dhe planet e hollësishme të projekteve kanë 
mbetur për tu finalizuar.  
 
SHËNIME PËR REDAKTORËT: 
 
Populli amerikan, përmes USAID, kanë investuar më shumë se 450 milion dollarë në Maqedoni 
që nga viti 1993. Momentalisht po zbatohen më tepër se 20 projekte me vlerë prej 30 milion 
dollarë. Këto projekte janë të parapara për të përkrahur kalimin e Maqedonisë në një demokraci 
shumë etnike të bazuar në treg të lirë. Këto përfshijnë nisma për përshpejtim të rritjes 
ekonomike, zhvillim të institucioneve demokratike dhe edukim të qytetarëve për një ekonomi 
moderne. USAID siguron ndihmë ekonomike dhe humanitare në më shumë se 100 vende. Për 
më tepër informata ju lutemi vizitoni http://macedonia.usaid.gov  

 


